
Innleiing
Årsplanen er eit styringsdokument for arbeidet med å følgje opp Temaplan for 

privatarkiv i Vestland. Den viser tiltaka Vestland fylkeskommune skal gjennomføre i 

2025 og 2026, og kven vi skal samarbeide med for å nå målsetjingane. 

Retning og reiskap:
Temaplanen lyfter fram ein visjon om «eit folkearkiv i Vestland» og set som mål «å 

demokratisere arkiva». Dette føreset gode rammevilkår, og eit velfungerande 

regionalt samarbeid i eit sterkt og berekraftig fagmiljø. Vestland fylkeskommune 

sine roller som samfunnsutviklar, rettleiar og høyringspart er difor viktige, ikkje minst 

at fylkeskommunen er tenesteleverandør på arkivfeltet som bevaringsinstitusjon og 

som koordinerande institusjon for privatarkiv i Vestland. Den samla kontinuerlege 

innsatsen til fylkeskommunen er sentrale verkemiddel i oppfølginga. Innsatsen 

inneber ytingar i form av: 

• å sikre kompetanse og utvikle kunnskap innan privatarkivfeltet for heile fylket

• å byggje samarbeid, nettverk og partnarskap

• å rettleie kommunar og innbyggjarar

• å vere høyringspart både lokalt og nasjonalt

• innsamling, vern, formidling og digitalisering av arkiv

• å ta ansvar for å samordne innsatsen på privatarkivfeltet i fylket

• å fungere som eit regionalt kompetansesenter

• å vere bindeledd mellom Arkivverket og lokale bevaringsinstitusjonar i Vestland

Arbeidet vårt skal medverke til å møte innbyggjarane sine behov for samordna og 

inkluderande tilgjenge til eigen kultur og samfunnsdokumentasjon. 

Temaplanen stakar ut kursen gjennom tre satsingsområde som trekkjer 

privatarkivarbeidet framover dei neste fire åra. Dei prioriterte tiltaka i årsplan 2025-

2026 er ordna etter desse tre satsingsområda.



Både samtida og fortida skal finnast i arkiva. 
Temaplanen viser veg og retning for vern av 
privatarkiv i Vestland dei neste fire åra. 
(Temaplan for privatarkiv i Vestland 2025-29, s. 3).

Foto: Birthe Johanne F. Finstad/Vestland fylkeskommune

Privatarkiva inneheld ytringar om 
samfunnsgrupper, saksfelt, rettar og nærings- og 
organisasjonsliv i Vestland. Dei er skapte av folk i 
Vestland og høyrer til samfunnsdokumentasjonen 
i Vestland. Dei gir innsikt i samtida og fortida, og 
er ein del av identiteten vår.
(Temaplan for privatarkiv i Vestland 2025-29, s. 3).

Foto: Foto: M. N. Horne. Arkiv Vestland fylkeskommune, SFFf-100227.159124.

